
Kosning fundarstjóra og fundarritara. 
Formaður, Sveinn Björnsson (SB), setti fundinn og lagði til að fundarstjóri yrði Friðjón Einarsson (FE) og var 

það samþykkt með lófaklappi. Þá lagði hann til að fundarritari yrði Guðrún Þorsteinsdóttir (GÞ), og var það 

einnig samþykkt með lófaklappi. FE tók síðan við stjórn fundarins og staðfesti að boðað hefði verið til 

fundarins með lögmætum hætti. Hann gerði stutt hlé og bauð fundargestum upp á veitingar frá Hlyn 

Nítjánda-Bistro. 

Skýrsla stjórnar fyrir síðasta starfsár. 
SB las upp skýrslu stjórnar fyrir síðasta starfsár. Hann fór yfir helstu tölur ársins, m.a. að 22.180 skráðir 

rástímar voru á Hólmsvelli árið 2025. Hann kynnti jafnframt kylfinga ársins: Fjóla Margrét (kvenkylfingur 

ársins) og Logi Sigurðsson (karlkylfingur ársins). Þá var sjálfboðaliði ársins, John Steven Berry, heiðraður 

fyrir fjölbreytt og óeigingjörn störf í þágu GS. John kom GolfBox-kerfinu í gang fyrir klúbbinn, sem var stórt 

verkefni, auk þess að gegna starfi formanns mótanefndar um tíma. 

GÞ, fyrir hönd GS kvenna, afhenti klúbbnum veglega gjöf – upplýsingaskjá að verðmæti 300 þúsund króna 

– sem mun nýtast félagsmönnum og gestum Hólmsvallar. 

Reikningar lagðir fram og skýrðir. 
Örn Ævar Hjartarson fór yfir fyrirhugað Vormót GS og GSG og útskýrði breytingar á dagsetningu 

Meistaramóts GS. Hann lagði fram ársreikning og fór yfir helstu liði. Í viðhengi 1 eru nánari skýringar á 

lykilatriðum reikningsins. 

Umræður um skýrslu stjórnar og reikninga. Atkvæðagreiðsla um reikningana. 
Þorgeir Ver Halldórsson spurði út í hækkun húsa- og vallartekna. Sverrir Auðunsson (SAU), 

framkvæmdastjóri, útskýrði að hækkunin stafi af auknum tekjum úr boltavélinni og hækkun flatargjalda.  

Ásgeir Eiríksson spurði út í boltavélina og hvort klúbburinn hefði áhuga á að nota golfkúlur frá 

félagsmönnum. SAU útskýrði að vélina ættu eingöngu að innihalda æfingaboltar, en notaðar kúlur sem 

félagar gefa fari óskertar til barna- og unglingastarfs GS. 

Guðjón Vilmar Reynisson spurði hvort leitað hefði verið til fyrirtækja um styrki vegna golfbolta 



   

     

Skýrsla stjórnar og reikningar voru bornir undir atkvæði og samþykktir samhljóða af fundarmönnum. 

Lagðar til tillögur um breytingar á lögum félagsins ef um er að ræða. 
Engar tillögur lagðar fram. 

Lögð fram tillaga um gjaldskrá og fjárhagsáætlun  
Gjaldskrá og fjárhagsáætlun GS fyrir árið 2026 voru samþykktar samhljóða og án athugasemda. 

Kosning formanns. 
Sveinn Björnsson var sjálfkjörinn formaður til eins árs. 

Kosning stjórnarmanna. 
Guðrún Þorsteinsdóttir, Gunnar Ellert Geirsson og Vignir Elísson sitja áfram í stjórn. 

Kosnir til tveggja ára voru: 

- Karítas Sigurvinsdóttir 

- Ragnar Olsen 

- Örn Ævar Hjartarson 

Kosning skoðunarmanna reikninga. 
Sesselja Erla Árnadóttir og Friðjón Einarsson voru sjálfkjörin og Ingvar Eyfjörð sem varamaður. 

Önnur mál. 
SB þakkaði fundargestum fyrir traustið og sérstaklega John Berry fyrir framlag hans og störf í þágu 

klúbbsins. Fundargestir tóku undir með lófaklappi. 

Þorgeir Ver Halldórsson (ÞVH) lagði fram tillögu um að framkvæmd yrði skoðanakönnun um röðun brauta 

(með, móti, hlutlaus) eigi síðar en í mars 2026. Hann afhenti FE tillöguna formlega. 

Ásgeir Eiríksson óskaði eftir leynilegri kosningu. Gerð var hlé á fundinum á meðan atkvæðaseðlar voru 

útbúnir. Tveir fulltrúar aðalfundar og áheyrnafulltrúi fór yfir atkvæðiseðlana.  

FE tilkynnti niðurstöðuna: Já 26 – Nei 24. Tillaga ÞVH var því samþykkt. ÞVH tók aftur til máls og hvatti til 

þess að könnunin yrði framkvæmd þar sem aðeins eitt atkvæði hefði ráðið úrslitum. 

Logi Sigurðsson hrósaði SAU og stjórninni fyrir öflugt starf og ræddi hvort snúningur á vellinum hefði haft 

áhrif á fjölgun gesta og aukna vellíðan kylfinga. 

Eygló Anna Tómasdóttir spurði hvort hægt væri að snúa vellinum oftar svo 10. holan væri fyrsta hola fyrir 

þá sem vilja spila 9 holur. Hún spurði einnig hvort 10. hola gæti verið par 5 frá rauðum teigum (45). 

Pétur Þór Jaidee spurði hvort á döfinni væri að breyta 10. holu aftur í par 5. SB svaraði og útskýrði að 

breytingin væri gerð vegna öryggissjónarmiða og að hægt væri að endurskoða málið síðar ef skilyrði 

breyttust. 

FE þakkaði Hlyni fyrir frábært starf í sumar. Fundargestir klöppuðu honum lof í lófa. 

Sigurður Sigurðsson spurði hvort hann mætti stofna Facebook-síðu í nafni klúbbsins. SB svaraði neitandi. 

Sigurður hvatti félagsmenn til að vanda orðræðu á félagaspjalli klúbbsins. 

Fundi var slitið klukkan 19:50. 



Viðhengi 1 

Ársreikningur 

Rekstrartekjur klúbbsins hækkuðu á milli ára úr 141 milljónum króna í 155 milljónir, sem 

er 10% aukning. Hækkunin skýrist aðallega af auknum félagsgjöldum, betri nýtingu á 

boltavél og hermi, og stöðugu innstreymi í flatargjöldum. 

Félagsgjöld – hækkun milli ára og eru 39,3% af heildartekjum klúbbsins 

Félagsgjöld hækkuðu úr 48,9 milljónum í 60,9 milljónir, eða um 12 milljónir króna. Það er 

nánast alfarið vegna fjölgunar félagsmanna og hófleg hækkun á félagsgjöldunum.    

Framlög og styrkir – lækkun milli ára 

Framlög og styrkir lækkuðu úr 39,2 milljónum í 34,9 milljónir, eða um 4,3 milljónir. 

Meginástæðan eru fyrirtækjastyrkir sem lækkar á milli ára en í fyrra var haldið m.a. 

Styrktarmót fyrir Loga og  sumir styrkir endurflokkaðir undir aðra tekjur.   

Tekjur af mótum – lækkun milli ára 

Tekjur af mótum lækka úr 13,7 milljónum í 9,2 milljónir. Árið áður var Íslandsmót í golfi 

sem skilaði háum þátttökugjöldum, en það var ekki haldið á þessu tímabili. 

Flatargjöld og vallartekjur – hækkun milli ára 

Húsa- og vallartekjur hækka úr 21,7 milljónum í 31,3 milljónir. Stóra breytingin er hækkun 

gjaldskrá á flatargjöldum, fleiri gestir á æfingasvæðinu, sem nota boltavélina auk stöðugrar 

sölu á bílaleigum. 

Aðrar tekjur – lítil hækkun 

Aðrar tekjur hækka lítillega, úr 17,6 milljónum í 18,8 milljónir. Golfhermirinn skilar meiri 

tekjum, og umhirða á Ásbrú skilar aukinni veltu. Það voru fleiri krakkar sem sóttu 

golfnámskeið í sumar og við sjáum aukningu í frístundastyrkjunum frá sveitarfélögunum.  

 

Heildarkostnaður klúbbsins lækkar úr 129,6 milljónum í 124,6 milljónir, eða um 5 milljónir 

króna. Þetta er mjög jákvætt, sérstaklega þar sem tekjur hækka á sama tíma. 

Laun og launatengd gjöld – nánast óbreytt 

Launakostnaður var 59,1 milljón í fyrra og 60,3 milljónir í ár. Hækkunin er aðeins 1,1 

milljón, sem er mjög hóflegt og voru engin laun eignfærð í ár vegan endurbætur á vellinum.  

Stjórnunarkostnaður – hófleg hækkun 



Stjórnunarkostnaður hækkar úr 5,7 milljónum í 6,4 milljónir, aðallega vegna hærri 

kortaþjónustugjalda og aukinna gjafa/innri styrkja  

Þjálfun og kennsla – óbreytt milli ára 

Kostnaður við þjálfun og kennslu helst nánast sá sami: 5,49 milljónir í ár vs 5,50 milljónir í 

fyrra. 

Íþróttaleg samskipti – lækkun umtalsvert 

Hér er mikil breyting. Kostnaður lækkar úr 16 milljónum í 12,3 milljónir. Lækkunin kemur 

vegna þess að Íslandsmót var ekki haldið á þessu ári. 

Veitingasala og golfverslun – skýring á milli ára 

Veitingasala og golfverslun haldast á svipuðu róli á milli ára í línu við tekjuaukninguna.  

kostnaður hækkaði lítillega vegna aukinna innkaupa og hærri aðfanga. 

Rekstur mannvirkja – lækkar verulega 

Rekstur mannvirkja lækkar úr 23,4 milljónum í 20 milljónir. Helstu ástæður: lægra 

rafmagns- og vatnsverð og engar bakfærslur eins og árið áður. 

Rekstur véla og tækja – lækkun milli ára 

Kostnaður lækkar úr 10,6 milljónum í 8,8 milljónir, sem er 1,8 milljóna króna lækkun. 

Niðurstaða rekstrar – mikill munur milli ára 

Hagnaður fyrir afskriftir: 

2024: 11,4 milljónir 

2025: 30,6 milljónir 

Hagnaður eftir afskriftir og fjármagnsliði: 

2024: 1,07 milljónir 

2025: 14,1 milljónir 

Efnahagsreikningur – breytingar milli ára 

Eignir Golfklúbbs Suðurnesja í lok árs eru 105,4 milljónir króna. Af því eru fastafjármunir 

— golfvöllurinn, æfingaskýli, inniaðstaða, golfbílar, tæki og vélbúnaður — rúmlega 90 

milljónir. 

Veltufjármunir eru 13,8 milljónir, þar af: 

 Handbært fé: 11,4 milljónir 



 Vörubirgðir, kröfur og fyrirframgreiðslur: um 2,4 milljónir 

Eigið fé klúbbsins er 89,4 milljónir króna, sem hækkar um hagnað ársins. 

Heildarskuldir klúbbsins lækka og eru nú 16 milljónir króna. 

Langtímaskuldir eru 5,8 milljónir, sem eru fyrst og fremst lán tengd aðstöðu og vélum. 

Skammtímaskuldir eru 10,2 milljónir, þar á meðal viðskiptaskuldir og launatengd gjöld. 

Sjóðstreymi – breyting milli ára 

Handbært fé frá rekstri var 30 milljónir króna, sem er mjög jákvætt og umtalsverð aukning 

frá fyrra ári. 

Tveir stærstu þættirnir þar eru: 

1. Hagnaður tímabilsins, 14,1 milljón 

2. Afskriftir, 15,3 milljónir, sem hafa ekki áhrif á raunverulega greiðslugetu. 

Breytingar á kröfum og skuldum voru einnig jákvæðar. 

Fjárfestingar á árinu voru 27 milljónir króna. Það eru framkvæmdir, ný tæki, vélar, 

æfingasvæði o.s.frv. Af því voru 5,3 milljónir sem voru sérstakir styrkir til fjárfestingar en 

úr rekstri klúbbsins komu 21,5 milljón. 

Fjármögnunarhreyfingar voru um 1  milljón króna, aðallega afborganir á lánum og 

breytingar á leiguskuldbindingum en klúbburinn tók eitt nýtt lán á tímabilinu  

Niðurstaðan er sú að handbært fé klúbbsins hækkar um 7,4 milljónir króna á árinu, og 

stendur í 11,4 milljónum í lok tímabilsins. 

Lokaorð 

Heildarniðurstaðan sýnir að við erum á réttri leið. Reksturinn er orðinn traustari, þó að 

ákveðin áhætta sé alltaf til staðar. Tekjur af félagsgjöldum koma ekki að fullu fram fyrr en í 

apríl/maí, sem gerir erfiðara að ráðast í stærri framkvæmdir nema með lánsfjármögnun. 

Afkoman er þó stöðug þrátt fyrir veruleg útgjöld til endurbóta og uppbyggingar á árinu (27 

m.kr.).  

Sjóðstreymið hefur styrkst, skuldahlutfall heldur áfram að lækka og við erum að ganga inn í 

síðasta árið á golfbílaleigunni. Skuldir nema um 16 m.kr., (þar af 5 m.kr. í langtímalánum) 

sem samsvarar um 11% af ársveltu, sem telst afar sterk skuldastaða.  

Ef tekjurnar á árinu 2026 verða svipaðar og í ár, gæti klúbburinn léttilega greitt upp allar 

skuldir á innan við einu ári ef þess væri óskað. Við erum þó áfram að horfa til framtíðar og 

huga að frekari róbótavæðingu, endurbótum á golfskálanum og öðrum verkefnum sem 

styrkja rekstur og þjónustu klúbbsins til lengri tíma.  



Fjárhagsáætlun 2026 

Tillaga að gjaldskrá hækkun er 5% 

Fjárhagsáætlun Golfklúbbs Suðurnesja fyrir árið 2026 byggir á varfærni, stöðugleika og 

áframhaldandi eflingu rekstrarformsins sem mótaðist á árinu 2025. 

Áætlaðar Rekstrartekjur ársins 2026 eru 150,3 milljónir króna, sem er sambærilegt við 

árið 2025. Þar vegur áfram félagatal klúbbsins þungt, auk stöðugrar notkunar á 

vallaraðstöðu, boltavél og hermi. Við gerum ráð fyrir svipuðum styrkjum frá sveitarfélögum 

og fyrirtækjum og í ár. 

Rekstrargjöld eru áætluð 127,3 milljónir, sem er í takti við raunverulegan kostnað ársins 

2025. Launakostnaður hækkar aðeins, í samræmi við launaþróun og viðhald 

starfsumhverfis, en aðrir útgjaldaliðir haldast innan marka. 

Hagnaður fyrir afskriftir er áætlaður 23 milljónir króna. 

 

Að teknu tilliti til afskrifta og fjármagnsliða er áætlaður hagnaður ársins 6,9 milljónir 

króna. 

Heildarniðurstaðan er að fjárhagsáætlunin fyrir árið 2026 gerir ráð fyrir áframhaldandi 

jákvæðum rekstri, stöðugu sjóðstreymi og áframhaldandi uppbyggingu án þess að auka 

skuldir klúbbsins verulega.  

 Áætlunin er því í fullu samræmi við markmið GS um sjálfbæran rekstur, fjárhagslegt öryggi 

og styrkingu aðstöðu fyrir félagsmenn. 

